ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ 
ՆՈՅԵՄԲԵՐԻ 7-Ի N 1755-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Տարածքային կառավարման և ենթակառուցվածքների նախարարություն
	12.03.2025թ.

	
	N ԴԽ/26.1/8221-2025

	Տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2024 թվականի նոյեմբերի 7-ի N 1755-Ն որոշման մեջ փոփոխություն և լրացում կատարելու մասին»  Կառավարության որոշման նախագծի վերաբերյալ դիտողություններ ու առաջարկություններ չունի:
	Ընդունվել է։

	2․ Բարձր տեխնոլոգիական արդյունաբերության նախարարություն
	18.03.2025թ.

	
	N 01/17.2/2042-2025

	Ի պատասխան Ձեր՝ 2025 թվականի մարտի 11-ի թիվ 01/5039-2025 գրության՝ «Հայաստանի Հանրապետության կառավարության 2024 թվականի նոյեմբերի 7-ի N 1755-Ն որոշման մեջ փոփոխություն և լրացում կատարելու մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	Ընդունվել է։

	3. Ֆինանսների նախարարություն
	24.03.2025թ.

	
	N 01/2-1/6578-2025

	Ս.թ. մարտի 10-ի Ձեր թիվ 01/5039-2025 գրությամբ ներկայացված՝ Հայաստանի Հանրապետության կառավարության 2024 թվականի նոյեմբերի 7-ի թիվ 1755-Ն որոշման մեջ փոփոխություն և լրացում կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է։

	3. Պետական եկամուտների կոմիտե
	23.03.2025թ.

	
	N 01/3-2/19440-2025

	1․ Նախագծի 1-ին կետի 1-ին ենթակետով նախատեսվում է՝ որոշմամբ նախատեսված արգելքից կատարել բացառություն՝ Եվրասիական տնտեսական միության անդամ պետություններից Հայաստանի Հանրապետություն տեղափոխված որոշման 1-ին կետով հաստատված այն ապրանքների մասով, որոնք փոխադրման գործարքի պայմանները (այդ թվում` քանակի, որակի և (կամ) այլ համանման պայմանները) չկատարելու պատճառով Հայաստանի Հանրապետությունից վերադարձվում են գործարքի շրջանակներում փոխարինման, վերանորոգման համար՝ այն Հայաստանի Հանրապետություն վերադարձնելու պայմանով։
Վերոգրյալի առնչությամբ հայտնում ենք, որ նախագծով նախատեսված չեն վերոնշյալ նորմի պահպանվածության նկատմամբ հսկողության իրականացման մեխանիզմներ։ Մասնավորապես, մաքսային մարմինների կողմից խնդրո առարկա պայմանների պահպանվածության վերաբերյալ հսկողություն չի կարող իրականացվել, քանի որ փոխադարձ առևտրի շրջանակներում Եվրասիական տնտեսական միության անդամ պետությունների միջև ապրանքների փոխադրումն իրականացվում է «Մաքսային տարանցում» մաքսային ընթացակարգով ձևակերպմամբ, իսկ օդային տրանսպորտով փոխադրումների ժամանակ, Եվրասիական տնտեսական միության մաքսային օրենսգրքի 302-րդ հոդվածի 5-րդ կետին համապատասխան, մաքսային ձևակերպումներ չեն իրականացվում։ Միաժամանակ, փոխադարձ առևտրի շրջանակներում «Մաքսային տարանցում» մաքսային ընթացակարգով Եվրասիական տնտեսական միության անդամ պետություններից ներմուծված ապրանքների նկատմամբ մաքսային ընթացակարգի գործողությունն ավարտվում է ՀՀ մուտքի մաքսային մարմնում, որից հետո ապրանքներն այլևս մաքսային հսկողության ներքո չեն գտնվում և հետագայում այդպիսի ապրանքների ՀՀ-ից արտահանման ժամանակ մաքսային մարմինները նույնականացում իրականացնելու հնարավորություն չունեն։ Բացի նշվածից, «Մաքսային տարանցում» մաքսային ընթացակարգը չի ենթադրում ապրանքների բացթողնման ժամանակ ապրանքների նույնականացում մաքսային մարմինների կողմից և օրենսդրությամբ այդպիսի նույնականացման կարգավորումներ սահմանված չեն։
Հաշվի առնելով վերոգրյալը, առաջարկում ենք Նախագծով նախատեսել լիազոր մարմնի կողմից խնդրո առարկա պայմանների պահպանվածության հաստատման մեխանիզմներ (պայմանների պահպանվածությունը հաստատող փաստաթղթի վերաբերյալ կարգավորումներ), որի հիման վրա մաքսային մարմինների կողմից կկատարվեն հետագա մաքսային ձևակերպումները։
	1․ Ընդունվել է մասնակի։
Նախագծից հանվել է վերանորոգման նպատակով ԵԱՏՄ տեղափոխման թույլտվության դրույթը։ 
Միևնույն ժամանակ, հարկ է նշել, որ Հայաստանը՝ որպես ԵԱՏՄ անդամ (և ցանկացսծ անդամ պետություն) չի կարող ստեղծել մյուս անդամ պետությունների համար ավելի վատթար պայմաններ, քան երրորդ երկրների նկատմամբ (ինչը հակասում է «Եվրասիական տնտեսական միության մասին» պայմանագրով ստանձած պարտավորություններին)։
Հարկ է նշել, որ պարկտիկայում արդեն իսկ կիրառվում է նման ընթացակարգ, մասնավորապես՝ Կառավարության 25.05.2023թ. N 808-Ն 3-րդ կետի 3-րդ ենթակետով, մասնավորապես՝ այն ապրանքների նկատմամբ որոնք ներմուծման կամ տարանցիկ փոխադրման գործարքի պայմանները (այդ թվում` քանակի, որակի և (կամ) այլ համանման պայմանները) չկատարելու պատճառով կամ գործարքի շրջանակներում փոխարինման, վերանորոգման համար Հայաստանի Հանրապետությունից վերադարձման նպատակով արտահանվում կամ տարանցիկ փոխադրվում են այն երկիր, որտեղից Հայաստանի Հանրապետություն ներմուծվել կամ տեղափոխվել էին։
[bookmark: _GoBack]Միևնույն ժամանակ, նպատակ ունենալով բացառել տարընթերցումները՝ դրույթից հանվել է «քանակի և այլ համանման պայմանների» բառակապակցությունը։ 
  

	Միաժամանակ, լրացուցիչ հիմնավորման անհրաժեշտություն ունի վերոգրյալ նորմով նախատեսված՝ քանակի անհամապատասխանության հիմքով Հայաստանի Հանրապետությունից արտահանման պայմանի և ապրանքների վերադարձի պայմանի միաժամանակյա սահմանումը։
	Ընդունվել է։
Քանակական նորմը հանվել է։

	2․ Նախագծի 1-ին կետի 2-րդ ենթակետով նախատեսվող քվոտայի վերաբերյալ հայտնում ենք, որ անհրաժեշտ է Նախագծով սահմանել նաև, թե ինչ թույլատվական փաստաթղթերի հիման վրա է իրականացվելու նշված ապրանքների արտահանումը, ինչպես և որ պետական լիազոր մարմնի կողմից է իրականացվելու թույլատրելի քանակների հաշվարկը և փոխադրվող քանակների նկատմամբ հսկողությունը։
	Չի ընդունվել։ 
Արտահանում իրականացնողների ցանկ չի սահմանվում, քանի որ արտահանումը պետք է թույլատրվի մինչև մաքսային մարմիններում որոշման մեջ նշված քանակների լրանալը, որից հետո արտահանում չի թույլատրվի։
Նման կարգավորում արդեն իսկ գործել է Կառավարության նման որոշումներում, մասնավորապես՝ Կառավարության 23.05.2024. N 727-Ն որոշման 2.1 կետով։  

	3. Արդարադատության նախարարություն
	09.04.2025թ.

	
	N /27.3/15146-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
 «Հայաստանի Հանրապետության կառավարության 2024 թվականի նոյեմբերի 7-ի N 1755-Ն որոշման մեջ փոփոխություն և լրացում կատարելու մասին»  Հայաստանի Հանրապետության կառավարության որոշման նախագծի վերաբերյալ 
1. «Հայաստանի Հանրապետության կառավարության 2024 թվականի նոյեմբերի 7-ի N 1755-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նոր խմբագրությամբ շարադրվող Հայաստանի Հանրապետության կառավարության 2024 թվականի նոյեմբերի 7-ի N 1755-Ն որոշման (այսուհետ՝ Որոշում) 2-րդ կետի 1-ին ենթակետով նախատեսվում է սահմանել, որ Որոշման 1-ին կետով նախատեսված արգելքը չի տարածվում «Ժամանակավոր ներմուծում», «Վերամշակում՝ մաքսային տարածքում» մաքսային ընթացակարգերով ձևակերպված և հետագայում վերաարտահանվող, Եվրասիական տնտեսական միության անդամ պետություններից ժամանակավոր օգտագործման նպատակով պայմանագրի հիման վրա Հայաստանի Հանրապետություն տեղափոխված և հետագայում վերադարձվող, Եվրասիական տնտեսական միության անդամ պետություններից Հայաստանի Հանրապետություն տեղափոխված սույն որոշման 1-ին կետով հաստատված այն ապրանքների վրա, որոնք փոխադրման գործարքի պայմանները (այդ թվում` քանակի, որակի և (կամ) այլ համանման պայմանները) չկատարելու պատճառով Հայաստանի Հանրապետությունից վերադարձվում են գործարքի շրջանակներում փոխարինման, վերանորոգման համար՝ այն Հայաստանի Հանրապետություն վերադարձնելու պայմանով, իսկ սույն որոշման 1-ին կետի 3-րդ ենթակետով սահմանված ապրանքներից «Ժամանակավոր արտահանում» և «Վերամշակում՝ մաքսային տարածքից դուրս» մաքսային ընթացակարգերով արտահանվող և հետագայում ներմուծվող կամ պայմանագրի հիման վրա Հայաստանի Հանրապետությունից դեպի Եվրասիական տնտեսական միության անդամ պետություններ վերանորոգման (կամ փոխարինման) նպատակով տեղափոխվող և հետագայում Հայաստանի Հանրապետություն վերադարձվող, իսկ ԱՏԳ ԱԱ 7308 ծածկագրից՝ 730840 ծածկագրին դասվող սև մետաղից բեմային կոնստրուկցիաների՝ «Ժամանակավոր արտահանում» ընթացակարգով արտահանվող և հետագայում ներմուծվող, ԱՏԳ ԱԱ 7308 90 ծածկագրին դասվող սև մետաղից չօգտագործված մետաղակոնստրուկցիաների, ինչպես նաև Հայաստանի Հանրապետությունում արտադրված` սույն որոշման 1-ին կետում նշված ԱՏԳ ԱԱ ծածկագրերին դասվող (բացառությամբ ԱՏԳ ԱԱ 7201, 7204 ծածկագրերին դասվող ապրանքների, 7302 ծածկագրից՝ օգտագործված ռելսերի, 7325 և 7326 ծածկագրերից` օգտագործված սալիկների և օգտագործված աղացագնդերի, 7322 ծածկագրից՝ օգտագործված թուջե ռադիատորների և սույն որոշման 1-ին կետի 2-րդ և 3-րդ ենթակետերում նշված ԱՏԳ ԱԱ ծածկագրերին դասվող ապրանքների) ապրանքների վրա:
Սույն դեպքում, Որոշմամբ սահմանված արգելքը շրջանցելու դեպքերից խուսափելու նպատակով՝ առաջարկում ենք «այլ համանման պայմանները» ձևակերպումը վերանայել, քանի որ Նախագծի հիմնավորումից բխում է, որ նման կարգավորում նախատեսելու անհրաժեշտությունը առաջացել է հաշվի առնելով այն, որ Հայաստանի Հանրապետությունում բացակայում են բարդ սարքավորումների վերանորոգման համապատասխան տեխնիկական պայմանները, ինչպես նաև տնտեսվարողների կողմից հայտնած այն տեղեկությունը, որ ԵԱՏՄ անդամ պետություններից ներմուծված սարքավորումները որոշակի ժամկետ շահագործելու արդյունքում առաջանում է անհրաժեշտություն տեղափոխել ԵԱՏՄ վերանորոգման համար և վերադարձնել Հայաստան։
	



1. Ընդունվել է։
Հանվել է «այլ համանման պայմաններ» ձևակերպումը, ինչպես նաև լրամշակվել է հիմնավորումը։ 

	2. Նախագծի 1-ին կետի 2-րդ ենթակետով Որոշման մեջ լրացվող նոր 2.1-ին կետով նախատեսվում է թույլատրել ընդհանուր մինչև 400 տոննա ԱՏԳ ԱԱ 7404 00 990 0 դասակարգչին համապատասխանող պղնձի, երկաթի և նիկելի (5% և ավելի) պարունակությամբ համաձուլվածքներից ջարդոնի և (կամ) թափոնի, ինչպես նաև՝ ԱՏԳ ԱԱ 8109 39 000 0 դասակարգչին համապատասխանող մինչև 3 տոննա ցիրկոնիումի ջարդոնի կամ թափոնի Եվրասիական տնտեսական միության երկրներ տեղափոխումը և/կամ երրորդ երկրներ արտահանումը։
Այս կապակցությամբ հարկ է նշել, որ Որոշման վերնագիրն է Հայաստանի Հանրապետությունից մի շարք ապրանքների՝ դեպի եվրասիական տնտեսական միության անդամ պետություններ տեղափոխման և երրորդ երկրներ արտահանման ժամանակավոր արգելք կիրառելու մասին:
Սույն դեպքում նկատի ունենալով Որոշման կարգավորման առարկան և լիազորող նորմը, ինչպես նաև հաշվի առնելով այն, որ Որոշման 1-ին կետի 2-րդ ենթակետով սահմանված են նաև ԱՏԳ ԱԱ 7404 00 990 0 և ԱՏԳ ԱԱ 8109 39 000 0 դասակարգիչներին համապատասխանող ապրանքների արտահանման ժամանակավոր արգելք՝ առաջարկում ենք Նախագծի 1-ին կետի 2-րդ ենթակետով նախատեսվող լրացման փոխարեն Որոշման 1-ին կետի 2-րդ ենթակետում նշված ապրանքների մասով նախատեսել բացառություն:

	2. Չի ընդունվել։
Նշված երկու մետաղատեսակների տեղափոխումը Որոշման 1-ին կետի 2-րդ ենթակետ գտնում ենք ոչ նպատակահարմար, հաշվի առնելով այն հանգամանքը, որ նշված խմբաքանակների արտահանման թույլտվությունը կրում է մեկանգամյա բնույթ և 3-րդ կետով սահմանվում է բացառություն կոնկրետ խմբաքանակի արտահնման մեկանգամյա թույլտվություն, որի ժամկետները սահմանափակվում են Որոշման գործողության ժամկետով։ 
Նշված դրույթի Որոշման 1-ին կետի 2-րդ ենթակետ տեղափոխելը կխաթարի նշված ենթակետում բացառությունների սահմանման տրամաբանությունը, քանի որ Որոշման 1-ին կետի 2-րդ ենթակետում նշված ապրանքների արգելքի բացառությունը չի նախատեսում արտահանման քանակական սահմանափակում և կարող է կրել պարբերական բնույթ։    

	3. Նախագծի 1-ին կետի 1-ին ենթակետով նոր խմբագրությամբ շարադրվող Որոշման 2-րդ կետի 1-ին ենթակետում կիրառվում է «փոխարինման, վերանորոգման» և «վերանորոգման (կամ փոխարինման)» ձևակերպումները: Սույն դեպքում, նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է վերոնշված ձևակերպումները համապատասխանեցնել միմյանց:
	3. Ընդունվել է։
Նախագծի 1-ին կետի 1-ին ենթակետում կատարվել է փոփոխություն (1-ին կետի 1-ին ենթակետում առկա երկու  բառակապակցությունները  համապատասխանեցվել են միմյանց)։

	Բացի այդ, Նախագծի 1-ին կետի 1-ին ենթակետում «2-րդ կետի» բառերից առաջ անհրաժեշտ է լրացնել «Որոշման» բառը:
	Ընդունվել է։
Կատարվել է լրացում։

	4. Նախագծի 1-ին կետի 1-ին ենթակետով նոր խմբագրությամբ շարադրվող Որոշման 2-րդ կետի 1-ին ենթակետում, Նախագծի 1-ին կետի 2-րդ ենթակետով լրացվող նոր 2.1-ին կետում «և (կամ)» և «և/կամ» ձևակերպումներն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները:
	3. Ընդունվել է:
Տեքստում առկա «և (կամ)» և «և/կամ» ձևակերպումները համապատասխանեցվել են «Նորմատիվ իրավական ակտերի մասին» օրենքի 16-րդ հոդվածի պահանջներին:


	5. Միաժամանակ, հաշվի առնելով Նախագծի կարգավորումները և հիմնավորումն՝ առաջարկում ենք Նախագիծը համաձայնեցնել նաև Հայաստանի Հանրապետության պետական եկամուտների կոմիտեի հետ: 

	5. Ընդունվել է։
Առկա է Պետական եկամուտների կոմիտեի դիրքորոշումը: 




